
Plean Scoile don Ghaeilge

	Réamhráiteas: 

Teanga bheo chumarsáide is ea teanga na Gaeilge. Is cuid dár n-oidhreacht í agus is í an ghné is sainiúla den chultúr í. Cuireann foghlaim na Gaeilge  ar chumas an pháiste teagmháil níos dlúithe a dhéanamh leis an gcultúr sin. Is ar úsáid na Gaeilge mar teanga bheo chumarsáide a leagfar béim sa scoil seo. Cuireannn foghlaim na Gaeilge le cumas cumarsáide an pháiste i gcoitinne agus forbraíonn sí a scileanna cumarsáide i  dteanga breise.



	Bunchúiseanna/Rationale:

· Déanfar gach iarracht an Curaclam Nua a chur in oiriúint sa scoil seo.
· Beidh béim ar úsáid na Gaeilge mar theanga bheo chumarsáide.

· Déanfaidh an fhoireann múinteoireachta gach iarracht leanúnachas a fhorbairt ó rang go rang.


	An plean i gcomhthéacs na scoile seo:
Scoil tuaithe, seisear oide agus beirt oide tachaíocht, atá sa scoil seo.Tá sé tabhachtach go bhfaigheadh an pháiste tuiscint ar ghnéithe d’fheasacht chultúr na hÉireann – eolas ar oidhreacht na hÉireann, ar cheol, ar rincí agus ar chluichí Gaelacha. Tá tradisiún láidir ceoil Gaelach anseo agus déanfar gach iarracht leanúint ar aghaidh leo siúd i gcomhthéacs an Churaclaim Nua. 
Tá dearcadh dearfach i leith na Gaeilge ag múinteoirí na scoile agus déanann muid ar fad iarracht an Ghaeilge a úsáid chomh minic agus is féidir i rith an lae.

Tá dearcadh dearfach ag na tuismitheoirí i leith na Gaeilge. Tá a gcomhoibriú thar a bheith tábhachtach chun dearcadh dearfach don Ghaeilge a chothú sna páistí. Is féidir leo tacaíocht a thabairt d’obair na scoile agus d’obair an ranga trí cabhrú leis an obair bhaile agus trí Ghaeilge a chleachtadh ar ócáidí áirithe sa bhaile.Tá ilranganna sa scoil seo agus tá dúshlán mór ag baint leis seo.


	Aidhmeanna: Is iad aidhmeanna an Churaclaim Ghaeilge ná:

· Úsáid na Gaeilge mar ghnáth-theanga chumarsáide a chur chun cinn

· Cumas éisteachta agus labhartha an pháiste a fhorbairt agus muinín chun Gaeilge a úsáid a chothú

· Dearcadh dearfach i leith na Gaeilge agus spéis agus dúil inti a chothú

· Taitneamh a bheith le baint as foghlaim na Gaeilge

· Cumas léitheoireachta agus scríbhneoireachta an pháiste a fhorbairt ag léibhéal a oireann

· Éisteacht, labhairt, léitheoireacht agus scríbhneoireacht a fhorbairt ar bhealach comhtháite

· Feasacht teanga agus cultúir a chothú

· Cúram a dhéanamh d’fhorbairt shóisialta, chognaíoch, mhothúchánach, shamhlaíoch agus aeistéitiúil an pháiste

· Cur le líofacht, cruinneas foghraíochta agus le saibhreas teanga an pháiste.

	Ábhar 7 Modheolaíocht:

Tá an plean don Ghaeilge eagraithe faoi na ceannteidil seo leanas:

1. Pleanáil don Churaclam
      1.1 Cur Chuige Cumarsáideach

      1.2 Feidhmeanna teanga

       1.3 Snáitheanna an Churaclaim

       1.4 Comhtháthú na snáitheanna

       1.5 Téamaí, straitéisí agus modhanna múinte

       1.6 Gaeilge Neamhfhoirmiúil – úsáid na Gaeilge i rith an lae.

2. Pleanáil Eagraíochta
    2.1 Pleanáil an Mhúinteora

   2.2 Áiseanna 

   2.3 Éagsúlacht cumais

   2.4 Comhtháthú le hábhair eile

   2.5 Measúnú

   2.6 Obair bhaile

    2.7 Forbairt foirne

   2.8 Tuismitheoirí agus an Ghaeilge

   2.9 Comhionannas

1. Pleanáil don Churaclam
      1.1 Cur Chuige Cumarsáideach

Tá an-bhéim ar an gcumarsáid sa churaclam seo. Tá cumarsáid i gceist sna ceithre shnáithe, san ábhar teagaisc agus foghlama agus san modhanna múinte. Tuigeann na múinteoirí go bhfuil trí thréimhse sa cheacht – sa tréimhse réamhchumarsáide múintear an teanga: sa tréimhse cumarsáide bíonn seans ag na páistí an teanga a úsáid le chéile agus sa tréimhse iar chumarsáide ceartaítear na botúin agus déantar dul siar. Bíonn an bhéim i gcónaí ar dheiseanna a thabhairt do na páistí an teanga a labhairt.

      1.2 Feidhmeanna teanga  (Féach aguisín 1)

Is iad na feidhmeanna croílár an churaclaim Ghaeilge. Is é is ciall le feidhm teanga ná an úsáid a bhaineann duine as an teanga chun cuspóir éigin cumarsáide a bhaint amach, m.sh. cuireadh a thabhairt. Tá gá le eiseamláirí na bhfeidhmeanna teanga a roghnú chun go mbeidh:

· an fhoireann ar fad aontaithe ar an gcur chuige

· forbairt agus leanúnachas le feiceáil óna Naíonáin go Rang 6

· treoir agus structúir do fhoireann na scoile

na páistí in ann an Ghaeilge atá acu a úsáid chun labhairt /léamh/ agus scríobh faoí topaicí a bhfuil spéis acu féin iontú , is cuma cé chomh teoranta is atá sé.

Beidh an liosta seo le feiceáil i ngach seomra ranga agus is féidir le gach múinteoir na heisleamláirí a chur in oiriúint dá rang féin.

       1.3 Snáitheanna an Churaclaim 

Eisteacht, Labhairt, Léitheoireacht & Scríbhneoireacht

1. Éisteacht: 
 ‘Sé an brí atá le héisteacht i gcomhthéacs cumarsáide ná go dtuigeann an páiste agus go léiríonn sé an tuiscint sin. Éisteann an páiste leis an múinteoir ag insint scéalta agus ag aithris rann nó dánta. Baineann an múinteoir úsáid as ábhar taifeadta m.s. amhráin, míreanna ón raidió, fístéipeanna, nuacht, aimsir srl.

Comhtháthaítear na snáitheanna – éisteacht, labhairt, léitheoireacht & scríbhneoireacht sna tascanna a bheidh le déanamh. [R.C. 4 & 5]

Moltaí Éisteachta

· An Ghaeilge mar theanga chaidrimh agus bhainisteoireachta sa rang ar scoil m.h. Páistí ag teacht isteach ar scoil; Am Sosa/Lóin; Am Rolla; Ag dul ag snámh; Ag imeacht srl.
· Scéalta
· Caint na Maidine
· Éist agus dathaigh
· Dánta agus Amhráin
· Seanfhocail
2.Labhairt: 

[lch 4/5 R.C.]

· Cumas cumarsáide an sprioc is tabhachtaí atá le baint amach ag an bpáiste.

· Comhtháthú leis na snáitheanna eile i dtascanna a bhfuil cuspóir cinnte acu.

· An páiste a mhealladh chun an Ghaeilge a labhairt agus taitneamh a bhaint as foghlaim na Gaeilge trí m.s. Drámaíocht, rólghlacadh, cluichí teanga srl.

· Deiseanna ag na páistí labhairt faoi topaicí a bhaineann leo féín agus a bhfuil spéis acu iontu m.s. Iad féin, A gclann, A gcairde, Spórt, Ceol srl.

·  Deiseanna ag na páistí a dtuairimí a nochtadh agus cabhair a lorg nuair a bhíonn focal nó frása ag teastáil uathu.

Forbairt ar labhairt na teanga

· Na feidhmeanna teanga a chur in oiriúint do na páistí mar a oireann d’aois agus cumas na bpáistí

· Foclóir a bhaineann leis na téamaí

· An scoil féin mar comhthéacs cumarsáide m.s. am lóin, am sosa, am rolla srl.

· Rainn, dánta, scéalta, seanfhocail

· Nuacht shimplí ó bhéal

3.Tús na léitheoireachta ~[Snáthaonaid: Ag cothú spéise, ag tuiscint teanga [5/6 R.C.]
Caithfear scileanna na héisteachta a fhorbairt sula gcuirfear tús leis an Léitheoireacht agus an Scríbhneoireacht. Ní mór bunús maith a bheith ag an bpáiste sa labhairt le bheith réidh don Léitheoireacht agus don Scríbhneoireacht.

“Moltar go mbeidh bunús maith faoi thuiscint agus faoi labhairt na teanga sula dtosófar ar í a léamh nó a scríobh” [T. L. lch.20]

Tosófar ar an léitheoireacht foirmiúil ag deireadh rang 1, nó ag tús rang 2 mar a oireann do chumas na bpáistí. Beidh leabhar léitheoireachta foirmiúil in úsáid ag an bpointe seo más í tuairim an mhúinteora í go bhfuil na páistí réidh dó. (Féach aguisín 3: Tús na Léitheoireachta) 

Moltaí Léitheoireachta

· Nuacht phearsanta mar scéal- bunaithe ar theanga na bpáistí [T.L. 127]

· Leabhair le pictiúir amháin

· Cluichí meaitseála: Snap; Bingo; Focal le pictiúr nó Pictiúr le focal

· Focal chártaí; Frásachárta; Abairtchártaí

· Prionta sa timpeallacht ~ Cairt; Leabhair Mhóra; Fógraí

· Liostaí focal/Foclóir

· Scéalta

· Leabhair Mhóra

· Leabhair mhóra le pictiúir ~ Cum an scéal bunaithe orthu

· Leabhair le téipeanna nó dlúthdhioscaí

· Fogharluach na litreacha

· Cluichí foghraíochta m.s. Feicim le mo shúile…/Bingo/Crochadóir/Snap

· Scéal á léamh ag an oide agus na páistí ag tarraingt pictiúr nó páistí ag tarraingt pictiúr bunaithe ar scéal scríofa

· Rainn, dánta, amhráin a scríobh

· Cluichí Boird

· Éist agus Tarraing

· Abairtí briste nó rainn/dánta briste a chur in ord

· Focailchuardach/Crosfhocail/Tóirfhocal
4. Scríbhneoireacht: [Snáthaonaid,Ag cothú spéise, ag úsáid teanga [lch 6/7 R.C.]
· I rang 2 a chuirfear tús leis an scribhneoireacht sa Ghaeilge go foirmiúil
· Beidh deiseanna ag páistí tabhairt faoi chleachtaí scribhneoireachta go luath m.s.peannaireacht, cóipeáil, forlíonadh abairtí, nótaí, dialann simplí a choiméad.
· Idirdhealú á dhéanamh idir théacsanna difriúla: tuairisc, cur síos, scríbhneoireacht fheidhmiúil agus scríbhneoireacht chruthaitheach.
· Tárlaíonn comhthathú leis na snáitheanna eile sa réamhobair.
· Beidh an béim ar bhrí an phíosa ( seachas ar an ngramadach)
· Is féidir le páistí a bheith ag obair i mbeirteanna agus ina ngrúpaí, chomh maith le ina n-aonair.
· Ba cheart go mbeadh éagsúlacht sa téacs agus sna tascanna scríbhneoireachta.
· Is minic nach ndéantar aon scríbhneoireacht as Gaeilge ach ceisteanna a fhreagairt. Seo a leanas straitéisí agus deiseanna chun an próiséas scríbhneoireachta a chur chun cinn:
· Cártaí Poist: Don Rang, Cara, Rang eile srl.
· Oideas
· Biachlár
· Fógraí
· Postaer
· Litreacha
· Nótaí a scríobh
· Cuireadh chuig féasta
· Léirmheas ar chlár theilifíse, nó leabhar
· Liostaí: m.s. Liosta siopadóireachta
· Féilire
· Alt do Pháipéar
· Teidil ar phictiúr
· Clár ama
· Ceisteanna le cur ar dhuine cáiliúil
· Ticéad
· Clár do chluiche
· Tascanna m.s. míreanna mearaí
· Dictogloss
· Cloze: Cuir isteach an focal ceart
· Deachtú: Deachtú Reatha
· Cuir na focail san ord ceart m.s. Dán atá ar eolas ag na páistí ar ais san ord ceart
· Cártaí aitheantais
· Scrúdú scríofa sa litriú
· Scéal a chumadh (páistí ina aonair le cabhair ón oide nó ó áiseanna; Páistí i ngrúpaí; Páístí i mbeirteanna)
1.4 Comhtháthú na snáitheanna

· Sa scoil seo cuirfear béim ar éisteacht agus labhairt mar bhunús don    litearthacht. Déanfaimid iarracht éisteacht / labhairt / léitheoireacht agus scríbhneoireacht a fhorbairt ar bhealach comhtháite.
   1.5 Téamaí, Straitéisí & Modhanna Múinte

Múinfear samplaí na bhfeidhmeanna teanga i gcomhthéacs na téamaí ag úsáid na modhanna múinte -  An Modh Díreach, Modh na Sraithe, Modh na Lánfhreagartha Gníomhaí, An Modh Closamharc, An Modh Closlabhartha agus an Modh Ráite  (Féach L64 – 67 Teanga: Treoirlínte don Mhúinteoir) agus na stratéisí sa churacalam 

Is iad seo a leanas na straitéisí is coitianta a úsáidtear chun cumas cumarsáide an pháiste a fhorbairt ná:

· Agallaimh mar ionchur d’imirt i rólanna

· Cluichí teanga

· Tascanna agus fadhbanna

· Druileanna

· Drámaíocht

· Físeáin

· Scéalaíocht

· Filíocht ~ Rainn, Dánta, Amhráin, Rabhlóga, Tomhais, Seanfhocail srl.

(Féach L 67 – 115 Teanga: Treoirlínte don Mhúinteoir). Féach samplaí: Forbairt Théama – Aguisín 2

Tá na Téamaí céanna roghnaithe do gach rang-ghrúpa. Ní mór topaicí a bhfuil spéis ag na páistí iontu a roghnú agus foclóir agus feidhmeanna teanga a chur leo chun nach mbeidh na topaicí céanna ar siúl gach bliain. Mar shampla, nuair a bhíonn téama mar ‘Mé Féin’ á ullmhú i ranganna na naíonán, beidh topaicí no fo-théamaí á roghnú a bheidh difriúil leis na cinn a bheidh in úsáid i ranganna 1 – 6. 

Tá sé tábhachtach, chomh maith, go mbeidh éagsúlacht sna tascanna, na gníomhaíochtaí, na cluichí srl de réir mar a théann na páistí ar aghaidh. 

Beidh an chuid is mó de na ceachtanna bunaithe ar na téamaí seo a leanas:

· Mé Féín
· Sa Bhaile
· Ócáidí Speisialta
· An Scoil
· Bia
· An Teilifís
· Ag Siopadóireacht
· Caitheamh Aimsire
· An Aimsir
1.6 Gaeilge Neamhfhoirmiúil – úsáid na Gaeilge i rith an lae.

Tabharfar deiseanna do na páistí an Ghaeilge a úsáid tríd an scoil mar a mholtar sa Churaclam: Teanga ~ Leathanach 21 go 25  (Féach aguisín 1 & 2 den phlean: Comhrá Neamhfhoirmiúil) m.s. 

· Cluichí Teanga 

· Frásaí na seachtaine (Féach aguisín 2)
· Prionta sa timpeallacht (Féach aguisín 3)
· Bainistíocht Ranga ~ Am Rolla, Am Lóin srl.

· Ócáidí i rith an lae (Féach aguisín 4)
2. Pleanáil Eagraíochta

2.1 Pleanáil an Mhúinteora

Déanann na múinteoirí pleanáil fad téarmach agus pleanáil gearr téarmach. 

2.2 Áiseanna

Sa scoil seo táimid ag úsáid …….. 
Cad atá sa scoil?

Cad atá ag teastáil?

· Ríomhaire agus clár idirgníomhaíochta
·  “Bua na cainte”– Leabhair; Cártaí; Leabhair Mhóra [Cúrsa do Ranganna Naí-Rang 2]

· Bun go Barr – Cúrsa do  Ranganna 1 – 6)
· Cnunasaigh do leabhair gaeilge don leabharlann sna bun ranganna
· Postaer ar na ballaí

· Cúrsaí Nua Gaeilge na Bunscoile ~ Cuid 1 & 2

· Dlúthdhioscaí bunaithe ar na cúrsaí thuas – Bua na cainte & Bun go Barr
· Dlúthdhioscaí le amhráin, rainn srl.

· An Idirlín

· Leabhair breise – leabhair léitheoireachta a bheidh oiriúnach do chumas léitheoireachta na bpáistí sna ranganna éagsula m.s. Scéalta, leabhair grinn srl.

· Fógraí as Gaeilge tríd an scoil

· Cártaí comhrá

· Breis áiseanna le haghaidh ríomhaire m.s. Dlúthdhioscaí – 

· Sraith phictiúr – m.s.Tráth na Scéalta (féach bileoga : Áiseanna do mhúineadh na Gaeilge)

· Ba mhaith linn an leabharlann a fhorbairt go rialta.

· Bíonn na múinteoirí freagrach as na háiseanna ar fad.

· Bailítear áiseanna óna páistí go rialta agus foilsítear a gcuid oibre chomh maith.

   2.3 Éagsúlacht Cumais:

Déanaimid gach iarracht ar leas na páistí agus creidimid gur féidir leo ar fad páirt a ghlacadh san obair ó bhéal ach ní chuirtear brú orthu.

2.4 Comhtháthú le hábhair eile: 

· Corpoideachas: Lúthcleasaíocht; damhsaí; ag éisteacht le treoracha, léim fada nó gearr… 

· Ceol: amhráin Gaeilge

· Matamaitic: uimhreaas – rainn chomhaireamh

· Na hamharceolaíona: Péint agus dathú; péinteáil- na dathanna i nGaeilge.

· Stair: scéalaíocht, staidéar aitiúil

· Eolaíocht: ábhair – aitíonna agus tréithe ábhair

· Tíreolaíocht: Léarscáileanna – Tuiscint d’áit.
2.5 Measúnú:

Tá béim sa churaclam seo ar an úsáid is fearr a bhaint as an dteanga chun cumarsáid a dhéanamh; mar sin déanfar measúnú ar éisteacht agus tuiscint agus labhairt go háirithe.  

Uirlisí éagsúla measúnaithe-

· Dírbhreathnú an mhúinteora ar an bpáiste

· Tascanna agus trialacha deartha ag an múinteoir

· Bailiúchán d’obair agus de thoinscadáil an pháiste.
· Úsáidtear Triail Ghaeilge Dhroim Conrach ag deireadh na bliana í Ranganna 2-6
2.6 Obair Bhaile: 

· Rang 2 – Litriú, léitheoireacht, dánta,cártaí oibre.

· Rang 3  agus 4 – Abairtí an-shimplí a scríobh

· Litriú bunaithe ar an léitheoireacht

· Léitheoireacht bunaithe ar na téamaí

· Rang 5 agus 6 – Dánta, abairtí a chríochnú, scéal a léamh, abairtí a leamh, scríobh próifil.

    2.7 Forbairt Foirne:

Tá Gaeilge ag gach múinteoir sa scoil agus tá suim acu san ábhar. Múineann said an Ghaeilge go coinsiasach.

2.8 Tuismitheoirí agus an Ghaeilge:

Tá dearcadh dearfach ag tromlach do na tuismitheoirí don Ghaeilge. Tá siad ar an eolas faoin gcur chuige nua sa Ghaeilge. Molaimid dóibh ó am go chéile Teilifís na Gaeilge a chur ar siúl sa bhaile. Spreagaimid na tuismitheoirí chun na cúpla focail atá acu a úsáid lena bpáistí. Cuirfear líosta de frásaí atá coitianta suas ar Blag na Scoile
2.9 Comhionannas:

Déanaimid gach iarracht sa scoil seo cothrom na féine a thabhairt do gach páiste agus meas a bheith acu ar a chéile.



	Meastóireacht ar an bplean:

· Cé?

      Déanfaidh an foireann múinteoireachta meastóireacht ar an bplean
· Cathain/Cén uair?

  Go rialta – Deireadh nó tús na bliana mar a oireann

· Conas/Cén chaoi/dóigh?
    Pléifear an plean ag an gcruinniú foirne

	Cur i bhfeidhm an phlean:

(a) Rólanna agus freagracht:

Tá na múinteoirí uilig freagrach as an bplean seo.

(b) Sprioc dháta leis an bplean a chur i bhfeidhm:

Tá an plean á chur i bhfeidhm láithreach.
· Athbhreithniú

Beidh freagracht ar an bpríomhoide an t-athbhreithniú a eagrú, in éineacht leis an bhfoireann teagaisc.

Spriocdháta don athbhreithniú: Mí Meán Fomhair 2019
· Daingniú agus Cumarsáid

Siniú:_______________________________________________
Príomhoide:_________________________________________


Dáta:________________________________________________ 




Eiseamláirí de na Feidhmeanna Teanga  sa Scoil:  _________________         

Catagóir:  Caidreamh  sóisialta a dhéanamh (R.C. lch. 20)

	Ba chóir go gcuirfí ar chumas an pháiste
	Naíonáin
	Ranganna 1 agus 2
	Ranganna 3 agus 4
	Ranganna 5 agus 6

	beannú do dhuine


	Dia duit.

Dia is Muire duit.

Tá fáilte romhat.
	Dia daoibh.

Dia is Muire duit/daoibh.

Conas atá tú?
	Dia is Muire duit.

Dia is Muire duit is Pádraig.
	Dia is Muire daoibh.

Dia is Muire duit/daoibh is Pádraig.

	slán a fhágáil


	Slán.
	Slán anois.

Slán go fóill.

Slán agus go raibh maith agat.
	Slán tamall.
	Slán agus go n-éirí an bóthar leat.

Feicfidh mé tú/sibh níos déanaí/amárach.

	glaoch ar dhuine


	A mhúinteoir.

Tar anseo.


	A athair.

A Mháire

A Sheáin
	A dhuine uasal.

A bhean uasal.
	

	aird a lorg


	
	Gabh mo leithscéal.

An bhfuil sibh réidh/ullamh? Tá/Níl
	Nóiméad amháin más é do thoil é.

Éistigí.
	An féidir liom labhairt leat /ar feadh nóiméad /  rud éigin a fháil

	bualadh le duine


	An bhfuil tú go maith?
	Conas atá tú? go maith.

Tá mé tinn. srl
	Aon scéal nua.
	

	cur in aithne


	Seo é / í. Seo x.

Sin X.
	
	
	

	comhghairdeas a dhéanamh
	
	Lá breithe sona duit.
	Maith thú.
	Comhghairdeas.



	comhbhrón a dhéanamh
	Á.

Tá brón orm.
	
	Mí-ádh.
	Deanaim comhbhrón leat. Beidh lá eile agat/agaibh.


Catagóir: Dul i gcion ar dhuine nó ar dhaoine eile   (R.C. lgh. 21,22)
	Ba chóir go gcuirfí ar chumas an pháiste
	Naíonáin
	Ranganna 1 agus 2
	Ranganna 3 agus 4
	Ranganna 5 agus 6

	cead a lorg, a thabhairt, agus a dhiúltú
	An bhfuil cead agam dul amach / dul go dtí an leithreas? Tá/Níl.
	An bhfuil cead agam x a fháil/ mo lámha a ní? 

Tá / Níl. Ceart go leor. Brostaigh. Ar aghaidh leat.

Níl cead agat x a fháil.
	An bhfuil cead agam an fhuinneog a oscailt/an doras a dhúnadh? Tá / Níl.

Fan go fóill.
	An bhfuil cead agam teacht isteach / bheith ar dtús?

	buíochas a léiriú
	Go raibh maith agat.
	Go raibh míle maith agat.
	
	Míle buíochas.

	smaoineamh a chur chun cinn
	
	An féidir linn …….?

An bhfuil cead againn …..?
	Cén fáth nach féidir linn x a dhéanamh?
	Cad mar gheall ar ….?

	iarradh ar dhuine rud éigin a dhéanamh  
	Suigh síos / seas suas. Stop. 

Cuir an x ar an mbord.
	Faigh an leabhar rolla/ x.

Tóg amach X.  Pioc suas na páipéir.  Glan an clár dubh 
	Suígí síos. Seasaigí suas.

Tógaigí amach na leabhair, Déanaigí …… Bígí ……… Téigí 
	

	duine a ghríosadh
	
	
	Lean ort.

Ar aghaidh leat.
	

	magadh faoi dhuine
	
	
	Is pleidhce thú.
	Ar chuala tú an scór?

	cuireadh a thabhairt, a dhiúltú, glacadh leis nó   fiosrú faoi
	
	
	Ar mhaith leat teacht go dtí mo theach, mo chóisir srl. Ba/Níor mhaith liom. Cá mbeidh sé ar siúl? Cén t-am? Cén dáta / lá?

Ní féidir liom mar ……..
	An dtiocfaidh tú go dtí … ? Tiocfaidh / Ní thiocfaidh. Go raibh maith agat don chuireadh / ach ní féidir liom dul mar ……

	foláireamh a thabhairt do dhuine
	Bí ag siúl.

Ná bí ag rith.

Ná bí ag caint.
	Tóg go bog é.

Ná bí ag pleidhcíocht.
	Ná bígí ag x.

Ná bígí ag x nó ………..

Bí/bígí cúramach.

Tabhair aire.
	Go deas réidh más é bhur dtoil é.



	stádas a fhógairt nó a cheistiú
	
	
	Is mise an duine is fearr sa rang.  Is mise laoch na imeartha.
	Conas gur tusa ?

	maíomh
	Tá mé go maith ag _.
	Tá mé go hiontach ag __.
	An bhfaca tú é sin?
	Is mise an duine is fearr / ag ___.

	dúshlán duine a thabhairt


	
	
	Ní féidir leat é sin a dhéanamh.
	Geallaim duit nach féidir leat X a dhéanamh.


Catagóir:  Dearcadh a léiriú agus a lorg  (R.C. lgh. 22,23)
	Ba chóir go gcuirfí ar chumas an pháiste
	Naíonáin
	Ranganna 1 agus 2
	Ranganna 3 agus 4
	Ranganna 5 agus 6

	eolas nó aineolas, cuimhne  nó easpa cuimhne a  léiriú agus fiosrú fúthu
	
	Tá/níl a fhios agam.

An bhfuil a fhios agat?
	An cuimhin leat?

Is/ní cuimhin liom.

Níl a fhios agam cá bhfuil ….. 

Níl a fhios agam cé a …
	An bhfuil aithne agat ar an duine seo? Tá / Níl.

	cinnteacht, éiginnteacht, féidearthacht a léiriú,  fiosrú fúthu
	Tá / Níl

‘Sea / Ní hea
	
	Tá / Níl mé cinnte.

An bhfuil tú cinnte? Tá / Níl
	Ca bhfuil an x?

Níl mé cinnte. B’fhéidir go bhfuil sé …



	leibhéal dóchúlachta a léiriú agus fiosrú faoi 

   is dócha

   gan amhras  

   is féidir

   gan seans
	
	
	Cá bhfuil Sinéad?

Is dócha go bhfuil sí tinn.
	B’fhéidir go bhfuil sé san ospidéal / tinn. 

An mbeidh sé anseo / an bua againn an dóigh leat? Beidh gan dabht / gan amhras.

Níl /Tá mé cinnte.

	taitneamh nó easpa taitnimh a léiriú 


	An maith leat?

Is/ní maith liom.
	Is breá liom.

Is fuath liom.

Is fearr liom.
	Ar mhaith leat?

Ba/níor mhaith liom.

Is fearr liom x ná y.
	An dtaitníonn _ leat?

Taitníonn / Ní thaitníonn.

B’fhearr liom x ná y.

	Mianta a léiriú nó fiosrú fúthu
	An bhfuil sé go deas / maith?

Tá / Níl.
	Ar mhaith leat milseán?

Ba mhaith liom / Níor mhaith liom.
	Ba mhaith liom x.

Ar mhaith leat éisteacht leis an téip?

Ba mhaith liom.
	Ba mhaith liom deoch a fháil / leabhar a léamh / leabhar nua a cheannach / dul ag snámh / dul amach ag súgradh. Cad ba mhaith leat a dhéanamh?

	rogha a léiriú agus fiosrú fúithi
	
	Is fearr liom x.

Cé acu is fearr leat?
	Is fearr liom x ná y.
	Cé acu ab fhearr leat ?

B’fhearr liom x ná y.

	leithscéal a ghabháil
	Tá brón orm.
	
	Gabh mo leithscéal.
	

	sásamh nó míshásamh a léiriú nó fiosrú fúthu
	Go maith! Go deas!
	Go dona! 
	Tá / Níl sé sin go maith / go dona.

Cad a cheapann tú?

Ar fheabhas / go dona.
	An bhfuil sé seo go maith (an dóigh leat) ?

Tá / Níl

	aontú nó easaontú le ráiteas
	Tá / Níl
	Is ea. / Ní hea

Fíor / bréagach
	Briathra dearfa agus diúltach san Aimsir Chaite m.sh Bhris / Níor bhris. Tá / Níl an ceart agat.
	Aontaím / Ní aontaím An n-aontaíonn tú?.

Tá sé sin fíor / bréagach. Níl sé sin fíor.

	ábaltacht nó easpa ábaltachta a léiriú 


	Is féidir liom.

Ní féidir liom.

An féidir leat x?
	An féidir leat x?
	Is féidir liom leadóg a imirt / sacar a imirt.

An bhfuil tú in ann…..?

Tá /Níl. Tá mé in ann …. Níl mé in ann …..
	Is féidir liom x a scríobh / x a dhéanamh / x a bhriseadh srl.

	séanadh


	(An raibh tú ag gaire?)

Ní raibh.
	(An bhfaca tú ?) Ní fhaca.  (Ar chuala tú?) Níor chuala.

(Ar thóg tú?) Níor thóg.
	(Ar fhág tú?) Níor fhág.

(Ar bhris tú?) Níor bhris.
	(Ar bhuail tú?) Níor bhuail

(Ar chaill tú?) Níor chaill.

	maithiúnas a léiriú


	Tá brón orm.

Ceart go leor.
	Tá go maith.

Tá sé ceart go leor.
	Tá brón orm, ní fhaca mé tú. Tá brón orm, ní raibh a fhios agam go raibh tú ansin.
	Ní raibh a fhios agam gur leatsa é.

	tacaíocht a léiriú


	Maith thú. Go deas. Go maith. Tá tú an-mhaith.
	Ar fheabhas. Go hiontach. Go breá. Maith sibh.  Tá sé sin go maith.
	Beidh tú go breá – ar aghaidh leat.
	

	díomá a léiriú
	
	
	Tá díomá orm.
	Is mór an trua é.

	dóchas a léiriú


	Beidh tú ceart go leor.
	
	Tá súil agam…
	Tá súil agam go dtiocfaidh sé/sí. Táim ag súil go mór le

	ligean air/uirthi


	
	Tá tinneas cinn / tinneas fiacaile orm. Tá pian i mo bholg/ i mo cheann.
	Féach, is féidir liom eitilt. Is x mé.

Is féidir liom ……
	Táim ag ligean orm gur x mé.

	scéalta a chumadh nó a insint


	Bhí … Thit … D’ith … D’ól… Fuair …..
	Ar maidin …. Inné ……. Lá amháin ……
	Dé Sathairn seo caite … Aréir …. Arú inné … 
	Anuraidh … Ar dtús … Ansin …. Tar éis tamaill … faoi dheireadh / ar deireadh

	léiriú gur gá nó nach gá rud éigin a dhéanamh agus fiosrú  faoi 
	
	
	An bhfuil orm/orainn é seo a dhéanamh?

Tá / Níl

Tá orm dul abhaile anois mar ……
	Caithfidh mé dul a chodladh go luath mar ..

Caithfidh mé éadaí nua a cheannach mar …./ m’obair bhaile a dhéanamh nó …. 


Catagóir:   Eolas a thabhairt agus a lorg  (R.C. lch. 25)
	Ba chóir go gcuirfí ar chumas an pháiste
	Naíonáin
	Ranganna 1 agus 2
	Ranganna 3 agus 4
	Ranganna 5 agus 6

	Aithint


	Peann

Sin peann.

Is liomsa é.


	Is madra mór é sin.
	Cailín / buachaill an-mhaith / an-deas / dána is ea é/í.
	Teach trí stór atá ann.

	tuairisciú


	Anseo /as láthair

Tá sé/sí tinn, sa bhaile, as láthair.

Níl sé/sí anseo.

Tá cnag ar an doras.

Tá Liam dána / ag ithe / ag troid.

Tá an leabhar ar an mbord.
	Tá sé/sí ag an bhfiaclóir / i seomra eile / san ospidéal.

Thit sé sa chlós.

Bhí…………

Chuaigh …….

Tá / Bhí X ag troid sa chlós.

Tá x ag ithe an lóin.

Thug San Nioclás x dom.

Inniu an Luan / Máirt / Céadaoin / Déardaoin / Aoine.


	Chonaic mé é/í ar maidin.

Níl a fhios agam cá bhfuil sé/sí. Beidh sé ar ais amárach.

Chuala……

D’ith mé / d’ól mé …….

Chuaigh ……..

Tá sé tirim / ag cur baistí / ag cur sneachta / arís / anois.
	Beidh an cluiche ar siúl ar a trí a chlog amárach.

Tá beirt – deichniúr as láthair.

B’fhéidir go bhfuil sé/sí ……

	teachtaireacht a thabhair
	Seo duit an rolla / nóta / litir.
	Seo nóta duit ó ……

Tá Niamh tinn.

Tá cóta nua ag x.

	Tá litir agam duit ó …..

Ní bheidh mé ar scoil amárach. Beidh mé ag dul go dtí an fiaclóir ar a 10 a chlog. Ní bheidh x ar scoil go dtí an x mar tá sé/sí tinn.

	Beidh an bus déanach inniu. Glaofaidh mé ort/oraibh nuair a bheidh sé in anseo.


	ceartú 


	Ná bí ag _.
	Ná déan é sin. 

Ní hea, is liomsa é.

Ní liomsa é – tá mo chóta gorm.
	Ná caith páipéir sa chlós.

Ní leatsa é – is liomsa é.
	Ná bígí ag pleidhcíocht.

Thug sé dom é.

	ceisteanna a chur

agus a fhreagairt


	An bhfuil cead agam dul amach / dul go dtí an leithreas? Tá / Níl.

Cá bhfuil x?

Sa chlós / sa seomra / sa leithreas / sa chófra / sa bhosca.

An bhfuil sé (dathanna / gníomhaíochtaí) ?

An bhfuil tú tinn?

Tá /Níl.

Cad atá sa _?

Cé hé / hí sin?

Cad é sin? 

An leabhar é? Ní hea / Sea.
	Ar ith/ól tú?

D’ith mé / níor ith mé. D’ól mé / níor ól mé.

Cad/céard a tharla?

Cé leis é seo?

Ar thóg, thit, bhris, chuala, tháinig?

An raibh, bhfaca, ndeachaigh, ndearna ?

Cén dath atá ar an X?

Cathain? (laethanta na seachtaine – inné, ar maidin, ag am lóin)

Conas?

Cén t-am? (uair)

Cé mhéad?

Cad is ainm duit?

Cén aois tú?

Cen rang ina bhfuil tú?
	Ceisteanna le briathra ón Aimsir Chaite, Aimsir Láithreach, Aimsir Gnáthláithreach (dearfach agus diúltach).

Cad is dóigh leat?

Cén t-am? (leathuair tar éis, ceathrú tar éis, ceathrú chun)

Cén fáth?  Mar ………..
	Ceisteanna le briathra ón Aimsir Fháistineach (dearfach agus diúltach).

Cad é do thuairim?

Is dóigh liom go / gur …….

Cén sort /saghas?

Cén praghas?

Meas tú?




Catagóir:
Soiléiriú a lorg i gcomhrá  (R.C. lch. 20)
	Ba chóir go gcuirfí ar chumas an pháiste
	Naíonáin
	Ranganna 1 agus 2
	Ranganna 3 agus 4
	Ranganna 5 agus 6

	easpa tuisceana a léiriú
	
	
	Ní thuigim.

Cé mhéad atá air?
	Ní feidir liom é a dhéanamh.

	cabhair a lorg


	
	
	An féidir leat cabhrú liom?

Cad is brí le x ?
	Conas a deireann tú / a déarfá?

	litriú a lorg
	
	
	Litrigh x más é do thoil é.

Cén Ghaeilge atá ar x ?
	Conas a litríonn tú / litreofá ?

	athrá a lorg 


	
	
	Abair é sin arís más é do thoil é.
	Abair é go mall le do thoil.


Catagóir:  
Struchtúr a chur ar chomhrá (R.C. lch. 26)
	Ba chóir go gcuirfí ar chumas an pháiste
	Naíonáin
	Ranganna 1 agus 2
	Ranganna 3 agus 4
	Ranganna 5 agus 6

	oscailt


	
	
	Ar chuala tú?

Tá an lá go hálainn / go dona / fliuch / fuar / go deas.
	Tá tú ag obair go crua /dian.



	féincheartú


	
	
	Ó, gabh mo leithscéal, tá brón orm ….  Ní hea ach ……

Ní anois ach níos déanaí / níos luaithe / ag am …..
	Fan go bhfeicfidh mé.

	cur síos a dhéanamh céim ar chéim
	
	
	Ar dtús….. Ansin ……… Tar éis tamaill …….. Leis sin
	Níorbh fhada ……. Ar deireadh …..

	coimriú


	
	
	….. agus is mar sin a tharla.

Sin, sin.
	…. agus mar sin / dá bhrí sin / dá bharr ní bheidh sé ar scoil.

	deireadh a chur le comhrá
	
	
	Sin é.

Ceart go leor mar sin.

Tá deifir orm anois.

Tá orm imeacht. (mar)
	Caithfidh mé imeacht.

Beidh mé ag caint leat arís.

Feicfidh mé arís / amárach / níos déanaí thú.


Aguisín 2

Frása na Seachtaine

]Roinnt samplaí tugtha thíos de na frásaí is coitianta. ]

	1.
	Dia duit  /  Dia is Muire duit

	 2.
	Go raibh maith agat

	 3.
	Gabh mo leithscéal , a mhúinteoir ……….  

	 4.
	Más é do thoil é  /  le do thoil

	 5.
	An bhfuil cead agam …………………………

	 6.
	An féidir liom ………………………….

	 7.
	Ba mhaith liom …………………

	 8.
	Tá …… uaim   /  le do thoil

	 9.
	Slán leat

	10.
	Go raibh maith agat

	11.
	Conas atá tú? Go maith , ( buíochas le Dia)

	12.
	Tá brón orm

	13.
	An maith leat?/Is maith liom  / Ní maith liom

	14.
	B’fhearr liom ………….

	15.
	Anseo / Tá sé as láthair  / B’fhéidir go bhfuil sé tinn. 

	16.
	Tá orm  ……….

	17.
	Cé leis é?  Is liomsa é.

	18.
	Cá bhfuil tú ag dul?    Go rang 2 srl.

	19.
	Tá fáilte romhat.

	20. 
	Cén Ghaeilge atá ar …………….. 

	21.
	Níl a fhios agam.

	22. 
	Cad tá ort?  Tá tart /ocras/ tuirse srl. orm

	23.
	Cad é sin? Is …….é.

	24.
	Cén t-am é?

	25.
	Tá sé fuar / fliuch / ag cur sneachta

	26.
	Tá cnag ar an doras / Ta bean / fear ag an doras

	27.
	Seo duit an leabhar rolla.

	28.
	Seo duit nóta ó ------

	29.
	Tóg go bog é.

	30
	Nollaig / Cáisc shona / breithlá sona 


Frásaí na Seachtaine: Pleanáil Téarma
	
	An tSeachtain dár tús
	Naíonáin
	Ranganna 1 & 2

	1
	
	
	

	2
	
	
	

	3
	
	
	

	4
	
	
	

	5
	
	
	

	6
	
	
	

	7
	
	
	

	8
	
	
	

	9
	
	
	

	10
	
	
	


	
	An tSeachtain dár tús
	Ranganna 3 & 4
	Ranganna 5 & 6

	1
	
	
	

	2
	
	
	

	3
	
	
	

	4
	
	
	

	5
	
	
	

	6
	
	
	

	7
	
	
	

	8
	
	
	

	9
	
	
	

	10
	
	
	


Aguisín 3

Ullmhú don litearthacht : Prionta sa timpeallacht

(Treoirlínte do Mhúinteoirí Lch126)

	1
	Fáilte romhat.
	Beannú Lch20

	2
	Dia duit. Dia is Muire duit.
	Beannú Lch20

	3
	Slán leat.
	Slán Lch20

	4
	Mise an múinteoir.
	Cur in aithne Lch20

	5
	Is mise ____.
	Cur in aithne Lch20

	6
	Lá breithe sona duit.
	Comhghairdeas Lch20

	7
	A mhúinteoir!
	Glaoch ar Lch20

	8
	Gabh mo leithscéal.
	Aird a lorg Lch20

	9
	An bhfuil cead agam dul amach?
	Cead a lorg Lch21

	10
	Go raibh maith agat!
	Buíochas Lch21

	11
	Nímid ár lámha.
	Smaoineamh Lch21

	12
	Crochaimid ár gcótaí anseo!
	Smaoineamh Lch21

	13
	Dún an doras.
	Iarraidh Lch21

	14
	Oscail an fhuinneog.
	Iarraidh Lch21

	15
	Fág do chóipleabhar anseo.
	Iarraidh Lch21

	16
	Tarraing an dallóg.
	Iarraidh Lch21

	17
	Glan do bhord!
	Iarraidh Lch21

	18
	Las an solas.
	Iarraidh Lch21

	19
	Cuir do mhála/bhosca lón anseo.
	Iarraidh Lch21

	20
	Cuir an bruscar sa bhosca.
	Iarraidh Lch21

	21
	Cuir uisce ar an bplanda.
	Iarraidh Lch21

	22
	Féach ar mo phictiúr!
	Iarraidh Lch21

	23
	Bí cúramach.
	Foláireamh Lch21

	24
	Ná bí ag caint!
	Foláireamh Lch21

	25
	Ná bí ag troid!
	Foláireamh Lch21

	26
	Bí go deas ciúin.
	Foláireamh Lch21

	27
	Ná bí ag screadaíl!
	Foláireamh Lch21

	28
	Bí ag labhairt Gaeilge!
	Foláireamh Lch21

	29
	Is maith liom a bheith ag léamh.
	Taitneamh Lch22

	30
	Is maith liom mo lón.
	Taitneamh Lch22

	31
	Ar mhaith leat _____?
	Mianta Lch23

	32
	Ba mhaith liom ____.
	Mianta Lch23

	33
	Is é seo an doras.
	Aithint Lch25

	34
	Cathaoir/bord an mhúinteora.
	Aithint Lch25

	35
	Seo an clár dubh.
	Aithint Lch25

	36
	Tá Gaeilge agam.
	Tuairisciú Lch25

	37
	Bhí mé ag scríobh.
	Tuairisciú Lch25

	38
	Tá sé a 2 a chlog.
	Tuairisciú Lch25

	39
	Tá mo lámha glan.
	Tuairisciú Lch25

	40
	Tá mo chóta anseo.
	Tuairisciú Lch25

	41
	Tá mo lón anseo.
	Tuairisciú Lch25

	42
	Tá mé ag léamh.
	Tuairisciú Lch25

	43
	Tá mé ag ól.
	Tuairisciú Lch25

	44
	Tá mé ag ithe.
	Tuairisciú Lch25

	45
	Tá mé ag scríobh.
	Tuairisciú Lch25

	46
	Tá mé ag ní mo lámha.
	Tuairisciú Lch25

	47
	Cá bhfuil mo ___?
	Ceist a chur Lch25

	48
	An bhfuil do chóta agat?
	Ceist a chur Lch25

	49
	An bhfuil do bhord néata?
	Ceist a chur Lch25

	50
	An bhfuil an fhuinneog ar oscailt?
	Ceist a chur Lch25

	51
	An bhfuil an doras dúnta?
	Ceist a chur Lch25

	52
	
	

	53
	
	

	54
	
	

	55
	
	


Abairtí/nathanna le crochadh thart timpeall sa seomra. 

16 Feidhm Teanga san áireamh.

Aguisín 4 - Gaeilge Neamhfhoirmiúil
Seo a leanas, deiseanna gur féidir an Ghaeilge a chur chun cinn go neamhfhoirmiúil i rith an lae.
	    Am  
	Ranganna Naíonán
	Ranganna 1 agus 2
	Ranganna 3 agus 4
	Ranganna 5 agus 6

	Ag dul abhaile ón scoil

Caint an mhúinteora
	An bhfuil sibh réidh?

Cé atá ag caint?

Glanaigí suas.

Faigh do chóta.

Faighigí bhur gcótaí.

Cuir ort do chóta.

Cuirigí oraibh bhur gcótaí.

Seas sa líne.

Seasaigí sa líne anois.

Oscail an doras, a Mháire.

Siúil amach.

Siúlaigí amach go ciúin.

Feicfidh mé amárach sibh.

Ná bígí ag rith.

Slán abhaile.

Slán libh.


	Cé atá ag caint?

Faigh do chóta.

Cuir ort do chóta.

Faighigí bhur gcótaí.

Cuirigí oraibh bhur gcótaí.

Seasaigí sa líne anois.

Siúlaigí amach go ciúin.

Feicfidh mé amárach sibh.

Ná bí ag rith.

Ná bí ag brú.

Seas sa líne.

Oscail an doras, a Mháire.


	Tá sé in am dul abhaile.

Go dté tú/sibh slán.

Seasaigí le haghaidh na bpaidreacha.

Dún na fuinneoga.

Bígí cúramach ar an mbóthar ag siúl/rothaíocht abhaile.


	Críochnaigí an obair sin anocht.

Déanaigí bhur ndícheall leis sin anocht.

Fágaimid é sin go dtí an chéad lá eile.



	Caint an pháiste
	Slán leat, a mhúinteoir.

Slán.
	Slán leat, a Sheáin/a Mháire.

Siúil amach.

Slán abhaile.

Slán libh.

Ná bí ag brú.

Ná bí ag rith.


	An bhfuil an obair bhaile ar fad scríofa síos agat?

Déan deifir / brostaigh ort.

Go dté tú/sibh slán.

Bí ciúin.Tá an múinteoir ag caint.

An bhfuil tú ag siúl/ag rothaíocht abhaile?

An bhfuil tú ag dul abhaile ar an mbus/sa charr?

Táim ag siúl/ag rothaíocht abhaile.

Táim ag dul abhaile ar an mbus/sa charr.


	Feicfidh mé amárach tú/sibh.

Bíodh deireadh seachtaine deas agat.

Bain taitneamh as an tráthnóna/as an deireadh seachaine.

An dtiocfaidh tú chuig mo theach-sa tráthnóna?

Tá go leor obair bhaile againn anocht.

Níl mórán obair bhaile again anocht.

Tá …… ar siúl ar an teilifís anocht.

Cán t-am? Ag a sé a chlog.

An bhfuil tú ag dul go dtí an cóisir tar éis na scoile?

Táim/Nílim. An bhfuil tusa?




	Am
	Na Naíonáin
	Ranganna 1 & 2
	Ranganna 3 & 4
	Ranganna 5 & 6

	Am lóin

Caint an mhúinteora

	Tóg amach an lón.

Tóg amach do bhosca.

Ith do lón.

Ith do cheapaire.

Ól do dheoch.

Ól do chuid bainne.

Suigí síos.

Suigh ag an mbord.

Suigh in aice le Seán. 

Cuir isteach do lón.

Cuir i do mhála é.

Cuir i do bhosca lóin é.

Nigh do lámha.

Pioc suas é sin.

Nigh do lámha.

Cuir sa bhosca bruscair é.

Cuir ort do chóta agus do chaipín.

Déan líne.

Téigh amach sa chlós.

Téigh amach ag spraoi/ag súgradh.

Seas sa líne.


	Tugaigí amach an bainne.

Tógaigí amach an lón anois.

An bhfuil bainne agat?

An bhfuair Máire bainne?

Ar thug tú bainne do Phádraig?

Ithigí an lón.

Ar ith tú do lón?

Glanaigí na boird.

Cuirigí isteach an lón.

Bailigí an bruscar.

Cuirigí na boscaí lóin sna málaí.

Cuirigí oraibh bhur gcótaí.

Cá bhfuil do chóta agus do chaipín, a Sheáin?

Seasaigí sa líne.

Déanaigí líne agus siúlaigí amach go dtí an clós.

Seo spúnóg duit.

Oscail an buidéal seo dom le do thoil.


	Cá bhfuil do bhosca lóin, a Mháire?

An ndearna tú dearmad ar do lón, a Phádraig?

Tógaigí amach na lóin anois.

An bhfuil spúnóg agat don íogart?

An bhfuil sibh réidh leis an lón anois?

Scuab/glan suas é sin anois.

Cén fáth nár ith tú do lón/do cheapaire?

Déanaigí deifir anois. 

	Ar chríochnaigh sibh bhur lóin fós?

Cén fáth nár chríochnaigh tú do lón, a Sheáin?

Osclóidh mé é sin duit, a Cháit.



	Caint an pháiste

	
	Tá tart orm.

Tá ocras orm.

An bhfuil sé in am lóin?

An bhfuil bainne/sú oráiste agat inniu?

Ná bí ag brú sa líne.

Ná bí ag rith.

An maith leat ceapairí cáise/liamháis/bananaí?

Ní maith liom ……….

Tá íogart/úll/oráiste agam don lón inniu.

Is breá/maith/fuath liom…….

Tá mé réidh.

	Rinne mé dearmad ar mo lón.

D’fhág mé mo lón sa bhaile.

Táimid réidh leis an lón.

An bhfuil cead agam …?

An bhfuil cead againn dul amach?

Tá sé fuar amuigh.

Tá sé fliuch/ag cur báistí.

An bhfuil spúnóg agat, a mhúinteoir?

Níl spúnóg agam, a mhúinteoir.
	An ndearna tú dearmad ar do lón inniu, a Mháirtín?

Bhí deifir orm ar maidin agus rinne mé dearmad ar……….

An osclóidh tú é seo dom, a mhúinteoir?

Déanaigí deifir nó beidh an sos thart.

Ní bheidh muid ag dul amach sa chlós inniu mar tá sé ag cur báistí/ag sneachta/ró-ghaofar.




	Am
	Na Naíonáin
	Ranganna 1 & 2
	Ranganna 3 & 4
	Ranganna 5 & 6

	Am rolla

Caint an mhúinteora


	Ciúineas!

Bígí ciúin a pháistí.

An bhfuil Seán ar scoil inniu?
	An bhfuil gach duine ag éisteacht?

Éistigí!

An bhfuil sibh réidh?

Cá bhfuil Máire inniu?

An bhfuil Seán ar scoil inniu?

An bhfuil biseach ort?

An bhfuil nóta agat?

Breithlá shona duit, a Mháire.


	Cá bhfuil Seán inniu?

An bhfaca éinne Seán?

Táim ag glaoch an rolla, bígí ciúin.

Cá raibh tú inné?

Cén fáth nach raibh tú ar scoil inné?

A Sheáin, an raibh tú tinn inné?

Tá duine amháin/beirt/triúr as láthair.

Tá gach duine ar scoil.
	

	Caint an pháiste
	Anseo

Tá/Níl
	Tá/Níl sí anseo.

Tá/Níl sí tinn.

Tá/Níl sé ar scoil inniu.

Táimid réidh.

Bhí mé tinn inné.

Tá nóta agam.

Inniu mo bhreithlá. Tá mé sé bliana d’aois/seacht mbliana d’aois inniu.
	Tá sé as láthair inniu.

Ní fhaca.

B’fhéidir go bhfuil sé tinn.

Bhí sé tinn inné tar éis na scoile.

Bhí mé tinn inné.

Bhí slaghdán orm.

Bhris sé a chos/a lámh inné ag imirt peile.

Chaill sé an bus.


	Ní bheidh sé ar scoil inniu mar tá slaghdán air/tá sé tinn.

Ní bheidh mé ar scoil amárach mar caithfidh mé dul chuig an bhfiaclóir/dochtúir.

Chuaigh sé chuig an bhfiaclóir ar maidin.

Beidh sé arais tar éis am sosa/am lóin.

Beidh sé ar scoil amárach, a mhúinteoir.

Ghortaigh sé a lámh inné ag imirt peile.

Níl a fhios agam cá bhfuil sé inniu.

B’fhéidir go raibh sé déanach/mall ag éirí ar maidin.




	Am
	Na Naíonáin
	Ranganna 1 & 2
	Ranganna 3 & 4
	Ranganna 5 & 6

	Ar maidin

Caint an mhúinteora


	Isteach libh.

Dia dhaoibh ar maidin, a pháistí/Dia is Muire duit, a mhúinteoir. 

Conas atá sibh ar maidin?

Cén chaoi an bhfuil sibh?

Bain díot do chóta.

Croch suas do chóta.

Seas i gcomhair na paidreacha.

An bhfuil aon duine as láthair?

Cé atá as láthair inniu?


	Tógaigí amach an obair bhaile.

An bhfuil an obair bhaile déanta agat?

Cén fáth nach bhfuil sé déanta agat?

Cé a bhí tinn inné? 

An bhfuil biseach ort?

An bhfuil nóta agat?

Tá an seomra ranga an-te. Oscail an fhuinneog le do thoil, a  Mhairtín.

Breithlá shona duit, a Mháire. Cén aois tú inniu?


	Cén fáth an bhfuil tú déanach?

Ordaithe – ‘Croch suas do chóta’,’Oscail na dallóga’,’Tógaigí amach bhur leabhair’


	Cá bhfuil do chulaith éide?

Cén fáth nach bhfuil do chulaith reatha ort?



	Caint an pháiste
	Dia dhuit, a mhúinteoir.

Táimid go maith.
	Bhí mé tinn inné.

Tá nóta agam.

Inniu mo bhreithlá. Tá mé sé bliana d’aois/seacht mbliana d’aois inniu.


	Ní dhearna mé m’obair bhaile mar bhí mé tinn/bhí cuairteoirí againn.

Gabh mo leithscéal, a mhúinteoir-tá mé déanach. 

Bhí an trácht trom/níor chuala mé an clog ag bualadh agus bhí mé déanach ag éirí.

Rinne mé dearmad ar mo leabhar Mata/mo chóipleabhar Béarla.

An mbeidh Ceol/Ealaín again inniu?

An bhfuil cead agam …?


	· Beannú do dhuine áirithe

· Na Paidreacha

· Leithscéal a ghabháil…’Tá brón orm ach rinne mé dearmad ar mo leabhar’,’Níl m’obair déanta agam mar…’

· Seo nóta duit.

· Cead a lorg…’An bhfuil cead agam…?’




An Ghaeilge i gClós na Scoile.

Roghnaigh ábhar. Roghnaigh eiseamláirí atá oiriúnach agus indéanta. Bíodh an bhéim ar úsáid na teanga go cumarsáideach don ábhar atá roghnaithe. Mar shampla iarratais - Ceangail mo bhróg le do thoil, An féidir liom dul …timpiste, gearán, rud caillte, cluichí,roghnú foirne srl
	Ábhar:


	Naíonáin
	Ranganna 1&2
	Ranganna 3&4
	Ranganna 5&6

	Iarratais

	Ceangail m’iallacha le do thoil

An bhfuil cead agam mo chóta a fháil?/seasamh sa líne?

An bhfuilimid ag dul amach sa chlós?

Ar bhuail an clog?

	An bhfuil cead agam  súgradh ar an bhféar/breis ama a fháil!

Ar mhaith leat súgradh liom?

An mbeidh cead againn an lón beag a chríochnú nuair a théimid isteach?

An mbainfidh tú an craiceann den bhanana?

An bhfuil an cloigín buailte?

An bhfuil cead agam a bheith chun tosaigh?

	An malartóidh tú liomsa?

An roinnfidh tú liom?

An imreoidh tú cluiche tóraíochta?
An bhfuil an t-am istigh

Teastaíonn ón múinteoir labhairt le..

	An bhféadfainn mo chóta a fháil/imeacht go dtí leithreas/súgradh/
imirt libh?
Ar buaileadh an clog cheana féin?

Cén fhaid atá fagtha?

Cén t-am is gá dúinn an bainne a dhéanamh?

Tá fuílleach fágtha...


	Timpiste

	Thit mé

Bhuail sé mé/Bhrúigh sé mé

Timpiste a bhí ann
Tá sí ag gol/caoineadh/

gortaithe

	Shleamhnaigh mé

Tharraing sé cic /sonc/buille/orm/air/uirthi

Tá ---ag cur isteach orm

Cad a tharla?
An rachaidh mé go dtí an oifig

Inis do do mhúinteoir é


	Tharla sé trí thimpiste

An bhfuil tú gortaithe?
Ní raibh aon bhaint agamsa leis

Tá mo chos ataithe

	D’aon ghnó a tharla sé

Tá timpiste i ndiaidh timpiste tarlaithe ansin thall.
An bhfuil tú tagtha chugat féin arís?
Cad faoi ndear an troid?

Tusa faoi ndear é


	Gearáin


	Níl éinne ag súgradh liom

Chaith sé seile liom
Thug sé buille dom

Ghortaigh x mé

Imigh uaim

	Ná seas os mo chomhair
Bhí----garbh liom

Ní bhfuair mé aon seans

Tá brón orm ná déan é sin arís
Níl fonn súgartha orm
Sheas x ar mo chos

	Tá ----ag cur as dom

Ní haon scór é sin

Bhain sé liomóg asam.

Níl sé ag imirt go cothrom

	Fágtar mé ar lár an t-am ar fad

Níor ghabh sé leithscéal liom
An ndéarfaidh tú le x nach bhfuil aon ghallúnach sa leithreas?

Ná bí ag gabháil dom
Tá tuilleadh ama uainn


	Rud Caillte


	Níl a fhios agam cá bhfuil

Chaill…

Is/Ní liomsa é.


	Cé a chaill/ Is le….é

Níor chaill éinne é

An bhfaca éinne?
Tá tú reoite

	An bhfuil cead agam a fháil amach cé leis é seo?
Ní féidir liom…a aimsiú
	Nílim ábalta teacht ar…



	Rialacha

	Mise an tóraí

Beir greim ar..

Rugas greim ar…


	Ní raibh go leor ama againn

Níl tú ag leanúint na rialacha

Duine sa turas
Druid siar

An dtosnóimid


	Tá an t-am istigh
Cé atá ag buachaint/ag cailliúint?


	Níl---ag cloí leis na rialacha



	Roghnú Foirne


	Tá mise leis an bhfoireann seo, 

Piocaim…
Do sheans anois

	Beidh an chéad rogha agamsa

Tá tú gafa
An bhfuil cead agam a bheith i gceannas?


	Cén treo ina bhfuilimid ag imirt?


	An bhfuil cead agam na foirne a roghnú?


	Téarmaíocht

	Cúl, foireann, pas, caith
Bhuaigh mé


	Cé atá sa tóir?

Chun tosaigh

Ar cúl /i lár baill

Ar chomhscór

Thar an trasnán

Isteach sa líontán

greamadain


	Tá beirthe ort
Is é Gearóid captaen na foirne

Ag barr na sraithe

Bhí caitheamh isteach ann

Thug se cic ón gcúinne

Tá an t-ádh leat

An chéad áit

Sa dara háit

Sa tríú háit


	Níl sé san áireamh

Tá buaite againn/orainn
i lár na páirce

na tosaithe/lán/leath

na cúlaithe

lánchúlaí/

leathchúlaí

Buail lascadh air

Rinneadh feall/calaois air

Bhí sé ar seachrán

an cúl báire/bádóir

is é x an duine is tapúla/

imreoir den scoth

Rinne sé an tsábháil

Cic/puc éirice/sleasa saor/pionóis

Bhíomar ar chomhtharrac an 

t-am go léir

Tá mé ag gabháil ..

Cluiche maith dian is an dá fhoireann cothrom go maith

Níl puinn fuachta ann

Cad is dóigh leat faoi....?

Táim ag tnúth go mór le..

	Ábhar Suime
	Táimse ag dul go teach mo chara/cóisir inniu

Chuireamar an crann Nollag in airde 

Cén sórt ceapaire atá agat?
	An bhfaca tú an cluiche ar an teilifís aréir?

Tá x chun mise a bhailiú inniú

An bhfuil culaith Man U agat?

Bailím cartaí x

An malartóidh tú carta de x le haghaidh cárta de y?

Bhíomar ag téadléimneach


	Táim ag tabhairt cuairt ar...i ndiaidh na scoile

Cad a cheap tú den chúl?

Is iad x an popghrúpa is fearr liom

Is é/is í an príomhamhránaí

Bhí mé ag pléascadh gáire nuair...

Tháinig fuar-allas amach trím nuair

Scoil Náisiúnta Naomh Seosamh


Cill Bheacáin

